
Бас ми жүйкелері

I. жұп – иіс сезу жүйкесі «обонятельный нерв, n,olfactorius», 15 – 20 – өсінділері мұрын қуысының шырышты қабатынан басталады, торша сүйектен өтіп, ми сауытына кіреді, одан иіс сезу қыртыс орталығына – бас мидың шүйде бөлігіне бағытталады.

II. жұп – көру жүйкесі «зрительный нерв, n.opticus», көздің тор қабатындағы таяқшалар мен сауытшалардан басталады. Көз шарасына ми сауытынан сына сүйектің көру тесігі, арқылы кіреді, жартылай айқасады, көру төмпешігі, орталық ми, тізе тәрізді дене арқылы бағытталып, бас мидың шүйде бөлігіндегі көру ядросында аяқталады.
III. жұп – көзді қозғаушы жүйке, «глазодвигательный нерв, n,ocuklo – motorius», қимылдатқыш жүйке, орталық мидан басталады. Көз шарасына көздің жоғарғы саңлауы арқылы кіреді. Жоғарғы тармағы көздің қабағын көтеретін бұлшық етті, төменгі тармағы көздің ішкі тік, төменгі қиғаш еттерін жүйкемен қамтамасыз етеді.
IV.  жұп – шығыршықты жүйке, «блоковой нерв, n. trochlearis», ядросы орталық мида орналасқан, сына сүйектің көз саңлауы арқылы – көз шарасына кіреді. Көздің жоғарғы қиғаш етін жүйкелендіреді.

V. жұп – үштік жүйке, «тройничный нерв, n.trigeminus», аралас самай сүйегінің пирамидасының алдында үштік жүйкенің түйіні пайда болады – көз жүйкесі, жоғарғы жақ жүйкесі, төменгі жақ жүйкесі.

1. Көз жүйкесі – жоғарғы көз саңлауы арқылы, көз шарасына кіреді, көзді, көз – жас безін, сына сүйегінің шырышты кабатын, мұрын қуысының шырышты қабатын, мандай мен мұрынның терісін жүйкелендіреді.

2. Жоғарғы жақ жүйкесі – сына сүйектің домалақ тесігі арқылы жоғарғы тандай шұқырына шығады, ол жоғарғы жақтың терісін, бұлшық еттерді, жоғарғы тістерді, мұрын қуысының кілегейлі қабығын жүйкелендіреді.
3. Төменгі жақ жүйкесі – сына сүйектің сопақша тесігі арқылы шығады. Бұл аралас жүйке, шайнау бұлшық етін, дабыл жарғағын, жұмсақ тандайды, самай бұлшық еттерін  жүйкелендіреді. Сезгіш тармақтары ұрттың шырышты қабатын, тілдің үстін, естіту тесігін, есіту түтігін жүйкелендіреді.

6.   жұп – алып кетуші жүйке, «отводящий нерв, n.abducens»,  қимылдатқыш                    ядросы көпірде орналасқан, жоғарғы көз саңлауы арқылы көз шарасына кіреді, көз     алмасының шеткі тік бұлшық етін жүйкелендіреді.

7.  жұп – беттік жүйке «лицевой нерв, n.facialis», қимылдатқыш, ядросы көпірде орналасқан, көпір мен сопақша мидың оливасының арасынан шығады, самай сүйегінің біз – еміщдік тесігінен сыртқа шығады. Беттің барлық ымдау бұлшық еттерін, мойынның бұлшық еттерін жүйкелендіреді.
8.  жұп – есіту – тепе –теңдік жүйкесі, «преджверно – улитковый нерв, n.vestibula – cochlearis», екі тармақатн тұрады, кіреберіс және ұлу, ішкі құлақтан басталады, самай сүйегінің пирамидасы арқылы ми сауатына кіреді, 4 – қарыншаның ромба шұңқырына барады.  Бұл жүйкенің қыртыс орталығы бас мидың самай бөлігінде орналасады.

9.  жұп – тіл – жұтқыншақ жүйкесі, «языкоглоточный нерв. n.glossopharyngeus», аралас жүйке, ядросы 4 қарыншаның түбінде орналасады,самай сүйегінің мойын – тұрық тесігі арқылы шығады. 1. Сезгіш тармағы – дабыл жарғағын, есіту қуысын, есіту түтігін, тандай бездерін тілдің 1/3 бөлігін, жұтқыншақтың шырышты қабатын жүйкелендіреді.

2. Қимылдатқыш тармақтары – біз – жұтқыншақ бұлшық етін. Жұтқыншақтың бұлшық еттерін, жүйкелендіреді.
10.  жұп – кезеген нерв,  «блуждаюший нерв, n.vagus», аралас, сопақша мидың оливасының артынан өтіп, ми сауытынан самай сүйугінің мойыетұрық тесігі арқылы шығады. Бұл жүйке басқа, мойынға, кеуде, іш қуысындағы мүшелерге тармақталады.

11.  жұп – қосымша жүйке, «добавочный нерв, n.accessorius», қимылдатқыш, ядросы сопақша мида орналасқан.  Мидан самай сүйегінің мойынтьұрық тесігі арқылы шығады. Ішкі тармағы кезеген жүйкемен қосылады, сыртқы тармағы трапеция етін, төс, бұғана, еміздік етән жүйкелендіреді.

12.  жұп – тіл асты жүйкесі, «подьязычный нерв, n.hypoglossus», қимылдатқыш, ядросы сопақша мидың ромба шұқырында орналасқан, ми сауытынан тіл асты ьесігі арқылы шығады. Тілдің бұлшық еттерін, екінші тармағы тіл-асты сүйегінің төменгі бұлшық еттерін жүйкелендіреді. 
Өз білімдерін тексеру сұрақтары:

1.Иіс сезу жүйкесі латынша?
2. Төменгі жақ жүйкесі не арқылы шығады?

3. Көз жүйкесі қандай мүшелерді жүйкелендіреді?

4. есіту – тепе –теңдік жүйкесі қай жерде орналасқан?
5. Иіс сезу жүйкесі не арқылы кіреді?
6.Үштік жүйкенің жоғарғы және төменгі жүйке тармақтары қандай тесік арқылы өтеді?

7.Көз жүйкесі және жоғары ,төменгі жақ жүйкелері қай аймақта 3ке бөлінеді?

8.үштік жүйкенің көз жүйке тармағы кай аймақтарды жүйкелендіреді№
9.Шығыршықты жүйкесі қай аймақтан басталады?

10.Тіл асты жүйкесі латынша?
